
Kota Belud pula dikenakan PKPB 
KUALA LUMPUR - Daerah Kota 
Belud di Sabah dikenakan Pe-
rintah Kawalan Pergerakan Ber-
syarat (PKPB) bermula tengah 
malam ini sehingga 26 Oktober 
depan. 

Menteri Kanan (Kluster Ke-
selamatan), Datuk Seri Ismail 
Sabri Yaakob berkata, langkah 
itu bertujuan mengekang pe-
nularan jangkitan Covid-19 di 
daerah itu, serta membolehkan 
aktiviti saringan secara bersasar 
dilaksanakan sepanjang tempoh 
tersebut. 

"Hanya perkhidmatan perlu 
termasuk kilang-kilang dan ran-
taian berkaitan dalam perkhid-
matan perlu dibenarkan bero-
perasi. 

"Operasi pasar borong, pasar 
malam, pasar tani, kedai runcit, 
farmasi dan klinik dibenarkan, 
manakala bagi kedai makan pula 
terhad kepada pandu lalu, peng-
hantaran dan bawa pulang," ka-

tanya secara maya menerusi 
Facebook Kementerian Perta-
hanan semalam. 

Jelas beliau, penduduk juga 
dibenarkan untuk keluar beli ba-
rangan iaitu dua orang daripada 
satu keluarga atau satu rumah. 

"Selain sektor berkaitan 
perkhidmatan perlu, pekerjaan 
lain seperti perikanan, pertani-
an, perladangan turut dibenar-
kan," katanya. 

Sementara itu, Taman Kha-
zanah Indah dan PPR Muti-
ara Kasih di Lahad Datu akan 
dikenakan Perintah Kawalan 
Pergerakan Diperketatkan 
(PKPD) berkuat kuasa tengah 
malam ini sehingga 26 Oktober 
depan. 

"PKPD ini melibatkan 5,452 
penduduk di kawasan itu dan 
semua penduduk dikehendaki 
mematuhi prosedur operasi 
standard (SOP) yang ditetapkan. 

"Kementerian Kesihatan 

(KKM) akan melakukan saringan 
bersasar, terhadap penduduk di 
kawasan terlibat. Semua pen-
duduk di kawasan terlibat tidak 
dibenarkan keluar dari rumah 
masing-masing," katanya. 

Katanya, bagi memudahkan 
penduduk mendapatkan beka-
lan makanan, kerajaan negeri 
Sabah yang dikoordinasikan 
Pusat Kawalan Operasi Bencana 
Negeri akan mengagihkan ma-
kanan. 

Jelas beliau, semua laluan ke-
luar dan masuk ke kawasan ter-
libat akan ditutup, namun bagi 
kes kecemasan penduduk boleh 
meminta permohonan kepada 
pihak polis. 

Dalam pada itu, Hospital Me-
dan Angkatan Tentera Malaysia 
(ATM) di Tawau dijangka mula 
beroperasi minggu hadapan dan 
pihaknya sedang melaksanakan 
mobilisasi bagi membuka hospi-
tal tersebut. 

SUMMARIES
KUALA LUMPUR - Daerah Kota Belud di Sabah dikenakan Perintah Kawalan Pergerakan Bersyarat (PKPB) bermula tengah
malam ini sehingga 26 Oktober depan. Menteri Kanan (Kluster Keselamatan), Datuk Seri Ismail Sabri Yaakob berkata, langkah
itu bertujuan mengekang penularan jangkitan Covid-19 di daerah itu, serta membolehkan aktiviti saringan secara bersasar
dilaksanakan sepanjang tempoh tersebut."Hanya perkhidmatan perlu termasuk kilang-kilang dan rantaian berkaitan dalam
perkhidmatan perlu dibenarkan beroperasi.

